Ел өркендеуінің мықты негізі
2021 жылғы 9 қыркүйек                         Нұр-Сұлтан қаласы

Қазақстан халқы Ассамблеясының Мәжілістегі депутаттық тобының мүшелері Қазақстан Республикасының Президенті Қ.К. Тоқаевтың 2021 жылғы 1-қыркүйектегі «Халық бірлігі және жүйелі реформалар – ел өркендеуінің берік негізі» Қазақстан халқына Жолдауын талқылауға және жүзеге асыруға арналған Қазақстан халқы Ассамблеясының «дөңгелек үстеліне» қатысты.

Іс-шараға ҚХА Төрағасының орынбасары – Хатшылық меңгерушісі М.Әзілханов, ҚР Ақпарат және әлеуметтік даму вице -министрі С.Егізбаев, республикалық және облыстық этномәдени бірлестіктер төрағалары, Ассамблеяның қоғамдық құрылымдарының өкілдері, «Жаңғыру жолы» ҚХА республикалық жастар қозғалысының мүшелері, этникалық БАҚ басшылары қатысты.

Дөңгелек үстелге қатысушылар Президент Жолдауының басымдықтары мен міндеттері туралы сөз қозғалды, оларды жүзеге асыруға ҚХА-ның атсалысуын, сондай-ақ қоғамдық келісім мен ұлттық бірлікті нығайту бойынша Ассамблеяның алдағы жұмысын талқылады.

Отырыста Мемлекет басшысының Жолдауы - бұл біздің бірлігімізді, тәуелсіздігімізді, құндылықтарымызды сақтау мен нығайту қажеттілігі туралы қоғамға дер кезінде берілген белгі, бейбітшілік пен достықтың бірегей үндеуі, -делінді. Жолдау қазіргі жағдайда Қазақстанның Тұңғыш Президенті - Елбасы Нұрсұлтан Әбішұлы Назарбаев саясатының шығармашылық дамуы болды.

«ҚХА мүшелерінің назарында – Консолидация әрі қарай ілгерілеудің негізгі факторы ретінде» - деген Жолдаудың жетінші бөлімі бейбітшілік пен келісім саясаты мәселелеріне арналған арнайы бөлім»- деп атап өтті ҚХА Төрағасының орынбасары М.Әзілханов. 

Қазақстан халқы Ассамблеясы Жолдаудың ережелері мен міндеттерін толығымен қолдады. Жүздеген Ассамблея мүшелері бұқаралық ақпарат құралдары алдында Жолдаудың маңызды басымдықтары туралы сөйледі.

Қазақстан халқы Ассамблеясы қазіргі жағдайда бірлік, бейбітшілік пен келісім идеологиясы мен құндылықтарын қорғайтын бірегей қоғамдық орган екенін баса айтты. «Барлық этностар стратегия ретінде Қазақстанның біртұтас халқы болып бірігуді таңдады», - деді ол.

Мемлекет басшысының тіл саясатына басымдық беруге үлкен көңіл бөлгені айтылды. Президент азаматтардың конституциялық құқықтарының кепілі ретінде заң бойынша Қазақстанда бір ғана мемлекеттік тіл бар екенін, бірақ біздің заңнамаға сәйкес орыс тілінің қолданылуына кедергі келтіруге болмайтынын мәлімдеді.

Тәуелсіздік жылдарында мемлекеттік тіл біздің мемлекеттігіміздің тірегіне, бірегей қазақстандық болмыстың негізіне, жалпыға танылған азаматтық белгіге айналды.

Қазақстанның барлық этностары мемлекеттік тілдің жаңа әлеуметтік рөлін қолдайды, оның өміршеңдігіне және біріктіруші әлеуетіне сенеді. Сондықтан Қазақстан халқы Ассамблеясы мемлекеттік тілді дамытуға бағытталған жобаларды жүзеге асыруда. Бұл – «Мың бала» жобасы, этномәдени бірлестіктердің жастарына арналған тіл мектебі, «Ұлы даланың ұлтаралық тілі» форумы, сондай -ақ Достық үйлеріндегі жексенбілік мектептер мен қазақ тілін үйренуге арналған 18 «Mәміле» атты 18 клуб.

Жиында Мемлекет басшысы - Қазақстан халқы Ассамблеясы Төрағасының этносаралық қатынастар мәселелерінде стратегиялық сабақтастықты қамтамасыз етудегі саяси ерік -жігерінің табандылығы айтылды. Жолдау әлеуметтік-экономикалық және саяси күн тәртібінің өзекті мәселелеріне нақты практикалық жауап болды, халықты толғандыратын өзекті мәселелерге тікелей жауап берді.

Мәжілістегі депутаттық топ жетекшісі С.Абдрахманов Жолдауда мемлекет пен қоғамның дамуындағы ең маңызды басымдықтар белгіленгенін атап өтті. «Мемлекет басшысы мақсат қойды, біз осы мұратқа жетуіміз қажет. Қазақстандықтардың басым көпшілігі Елбасының және Президенттің бағытын қолдайды. Реформалар өз нақты нәтижелерін беруде. Пандемияға қарамастан экономикалық өсім байқалады, біз қиындықтарды еңсеріп келеміз. Ортақ үйімізде бейбітшілік пен келісім бар. Тіл дамыту төңірегінде де жағдай соншалықты қиындап кетіп тұрған жоқ, кейбіреулердің айтқанындай. Мемлекеттік тіл ұлтаралық қатынастар тіліне де айналуы – уақыттың еншісі. Оны әбден асықтырмай, артық саясиландырмай, осы салада шиеленіс туғызбай, біртіндеп  қазақ тілінің өрісін кеңейту керек. Бірақ тенденция дұрыс – тіл өрісі кеңеюде, ілгерілеушілік анық бар, сол жағынан айту керек. Ал, кері кетіп жатқандай, қара бұлт төніп тұрғандай, тілден айырылып жатқандай айту – біржақтылық. Барлығымыз көріп отырмыз, мемлекеттік тіл қорғауды қажет етпейді».

С. Абдрахманов мазмұны бай «Abаi tv» телеарнасының контентін мысалға келтірді. «Орыс тілі –бұл зор байлық, құндылық, біз осыны біліп жүруіміз керек. Біз қандай қиындықтарға да төзе алатын, ниетіміз бір ұлтпыз», –деді депутат. 

 Депутат А.Амирханян Елбасының зор еңбегінің арқасында Қазақстанда 100-ден астам этнос бейбіт өмір сүруде және елдің дамуы мен өркендеуіне мықты негіз қаланғанын атап өтіп, Президент Жолдауында қазақстандықтардың жағдайын жақсартуға бағытталған міндеттер айқындалды, сондықтан барлық этностар осыған жетуге ұмтылуымыз керек, –деді.
Іс-шара нәтижесінде Қазақстан халқы Ассамблеясының мүшелері мен барлық құрылымдарының Мемлекет басшысының Жолдауын түсіндіру және іске асыру жөніндегі жұмысқа қатысу үшін нақты шаралар әзірленді.

